[bookmark: _GoBack]საქართველოს ოკუპირებულ ტერიტორიებზე მცხოვრები პირების სამედიცინო დახმარების გაწევის შესახებ შესაბამისი გადაწყვეტილების მიღებას უზრუნველყოფს კომისია სპეციალური შემადგენლობით, რომელიც შექმნილია საქართველოს მთავრობის 2010 წლის 3 ნოემბრის N331 დადგენილებისა და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 27 თებერვლის N01-68/ო ბრძანების შესაბამისად.
სხდომაზე განიხილება იმ მოქალაქეთა სამედიცინო სერვისების დაფინანსება, რომლებიც ცხოვრობენ ოკუპირებულ ტერიტორიებზე (ფლობენ დე-ფაქტო ადმინისტრაციის მიერ გაცემულ პირადობის დამადასტურებელ დოკუმენტს) და არ არიან საქართველოს ჯანდაცვის და სოციალური პროგრამების მოსარგებლეები; წარმოდგენილი აქვთ შერიგებისა და სამოქალაქო თანასწორობის საკითხებში საქართველოს სახელმწიფო მინისტრის აპარატის შუამდგომლობები, მათი იდენტობა დადასტურებულია და/ან საქართველოს სამედიცინო დაწესებულებებში გადმოყვანილ იქნენ სსიპ საგანგებო სიტუაციების კოორდინაციისა და გადაუდებელი სამედიცინო დახმარების ცენტრთან შეთანხმებით.
დაფინანსებული სერვისები მოიცავს გადაუდებელ და გეგმურ ამბულატორიულ და სტაციონარულ (ქირურგიულ და კონსერვატულ) მომსახურებას, მედიკამენტებს და დიაგნოსტიკურ კლინიკურ-ლაბორატორიულ კვლევებს. მ.შ. ონკოლოგიური დიაგნოზის დადგენის, ოპერაციული, ქიმიო, ჰორმონო და სხივური თერაპიის ტაქტიკის და დიზაინის განსაზღვრისათვის აუცილებელ მაღალტექნოლოგიურ კვლევებს; კომისიის მიერ განიხილება და ფინანსდება კორონაროგრაფიული და ანგიოკარდიოგრაფიული კვლევები კარდიოლოგიური და კარდიოქირურგიული პაციენტებისათვის, ასევე, ყველა სხვა კვლევა, კლინიკურად არგუმენტირებული სამედიცინო ჩვენების შემთხვევაში.
დაფინანსება ხორციელდება დადგენილი წლიური ლიმიტის ფარგლებში, არაუმეტეს 15 000 ლარისა.
იმ შემთხვევაში კი, როდესაც ოკუპირებულ ტერიტორიაზე მცხოვრები პირი (განურჩევლად ეროვნებისა) ფლობს საქართველოს მოქალაქეობის დამადასტურებელ დოკუმენტს ან პირადობის ნეიტრალურ მოწმობას და წარმოადგენს სახელმწიფო ჯანმრთელობის დაცვის პროგრამების ბენეფიციარს, მისთვის პროგრამით გათვალისწინებული თანაგადახდის წილის დაფინანსების საკითხი განიხილება განსაკუთრებული პროტოკოლით, არსებული გარემოებების გათვალისწინებით - საქართველოს მოქალაქეს (ნეიტრალური პირადობის მოწმობის მფობელ პირს), რომელიც დადასტურებულია, რომ რეალურად ცხოვრობს ოკუპირებულ ტერიტორიაზე და წარმოდგენილი აქვს დამატებით, შუამდგომლობა აფხაზეთის ჯანმრთელობისა და სოციალური დაცვის სამინისტროსა და შერიგებისა და სამოქალაქო თანასწორობის საკითხებში  საქართველოს სახელმწიფო მინისტრის აპარატის შუამდგომლობები, სრულად უფინანსდება სერვისი, რომელიც ჩვეულებრივ, ითვალისწინებს თანაგადახდას პაციენტის მხრიდან. განიხილება, ასევე, იმ სერვისების დაფინანსების საკითხი, რომლებიც არ არის მოცული სახელმწიფო პროგრამებით და დაზღვევით.

